
Espedientea: (10-22/CDP-00004).

H SAILA: BESTELAKO TESTU ARAU-EMAILEAK
Nafarroako Zientzia, Teknologia eta Berrikuntza Plana 2021-2025
Unibertsitateko, Berrikuntzako eta Eraldaketa Digitaleko Batzordeak onetsia.
Nafarroako Parlamentuko Unibertsitateko, Berrikuntzako eta Eraldaketa Digitaleko Batzordeak, 2022ko ekainaren 29an egindako bilkuran, 2021-2025 Nafarroako Zientzia, Teknologia eta Berrikuntza Plana onetsi zuen, eta honako erabaki proposamen hauek gehitu zizkion.
Lehenbizikoa. 
30. orrialdean. BERDINTASUNA.
Laguntza publikoetan eta kontratazioan aintzat hartu beharreko genero-irizpideei dagokienez, ondokoa gehitzea: “berdintasun, merezimendu eta gaitasun printzipioekin gatazkan sartzen ez diren bitartean, halako moldez non balizko onuradunak kaltetzea saihestuko den”.
Bigarrena.
34. orrialdeko azken paragrafoaren aurrean, “kalitatezko hezkuntza”ren ondoren eta “Azkenik”en aurretik, ondoko a gehitu:
“Halaber, bideak bilatuko dira ondok xedeak lortzeko:
1. Neurrien artean lehenestea berdintasun-indizeak jasotzen dituzten ekimenak I+G+B arloko politika publikoetan ondasun eta zerbitzuak banatzeari dagokionez, bai eta emaitzak industriara transferitzeaz politika publikoetara transferitzea ere jasotzen dutenak ere, herritarren beharrizanak ase eta eskubideak bermatzeko eta gizarte ongizate maila hobea lortzeko.
2. Teknologia irekien erabilera sustatzea, hau da, irisgarriak eta eskuragarriak; ulergarriak, diseinu agerikoa eta gardena dutenak, ez opakua, ezagutzaren eta haren aplikazioaren kudeaketaren demokratizazioari begira, herritar informatuek eduki zientifikoa duten gatazka sozialetan parte hartzea ahalbidetuz”.
Hirugarrena.
36. orrialdean, 1M – SINAI ERAGILEETARA ATXIKITAKO SENIOR IKERTZAILEEN KONTRATAZIOA atalean, honakoa gehitu: 
“planaren indarraldian urteko zuzkidura ekonomikoa % 10 gutxienez handitzeko konpromisoarekin”.
Laugarrena.
42. orrialdean, 4. ERRONKAREKIN LOTUTAKO NEURRIAK – SINAI ERAGILEEN ETA ENPRESA-EGITURAREN ARTEKO LOTURA AREAGOTZEA atalean, honakoa gehitu seigarren paragrafoari: 
“Beharrezkoa da berrikuntza-jarduketak egiten dituzten enpresen eta ikerketa-zentroen arteko lankidetza sustatzeko neurriak ezartzea”.
Bosgarrena.
58. orrialdean, GOBERNANTZA atalean, DEPARTAMENTUARTEKO BATZORDEAri dagokion paragrafoan, honako esaldia proposatzen da lehenengo esaldiaren ordez:
“Departamentuarteko Batzordea Nafarroako Gobernuko I+G+B arloko departamentu eskudunak zuzenduko du”.
Seigarrena.
58. orrialdean.
7. atalean –GOBERNANTZA–, DEPARTAMENTUARTEKO BATZORDEA apartatuan, paragrafo berri bat gehituko da. Hona testua: 
“Departamentuarteko Batzordeak urtero txosten bat igorriko dio Nafarroako Parlamentuari, non jasoko baitira Nafarroako Zientzia, teknologia eta berrikuntza planaren betetze-maila, eginiko jarduketak, bai eta adierazleen eta haien berrikuspenaren betetze-mailaren azterketa ere”.
Zazpigarrena.
59. orrialdean, 7.2 EREDUA ETA PRINTZIPIOAK ataleko 3. puntuan –Planaren egikaritzapenean gardentasuna, etengabeko hobekuntza eta kontu-ematea sustatzeko konpromisoa–, honakoa gehitzea proposatzen da: 
“Nafarroako Gobernuko I+G+B arloko departamentu eskudunaren titularrak agerraldia eginen du urtero Nafarroako Parlamentuko dagokion batzordean, planaren garapenari eta betetzeari buruz informatzeko eta kasuko txostena, Departamentuarteko Batzordeak prestatutakoa, aurkezteko”.
Zortzigarrena.
65. orrialdean.
8.2 NAFARROAKO BERRIKUNTZA BEHATOKIA puntuko HEDAPENA ETA BILAKAERA apartatuaren “Mantentzea eta bilakaera. 2022ko 4. hiruhilekoa” puntua aldatzen da. Hona testua:
Mantentzea eta bilakaera. 2022ko 4. hiruhilekoa
- Txostenak eta azterlanak egitea
- Talde teknikoarekiko koordinazioa
- Sareekiko koordinazioa
- Edukiak mantentzea eta hobetzea. Horien artean, Behatokiak proposatuko du, Nafarroako Parlamentuak Zientzia, teknologia eta berrikuntza Plana onetsi eta urtebeteko epean, gizarte-berrikuntzak komunitatean duen egoera monitorizatzeko adierazleak sartzea”.
Legebiltzarreko Erregelamenduko 114. artikuluan ezarritakoa betez, argitara dadin agintzen da.
Iruñean, 2022ko ekainaren 29an
Lehendakaria:  Unai Hualde Iglesias

